
Hiaz kimmt der schön Fruahjahr, Bua, des is a Lebn!
da singan die Vogerl, tuant Nestl baun danebn;
und obn aufm Birgplatz, da grudlt schon der Hahn,
er macht sein Gsetzl und schnacklt, was er kann.

Im Fruahjahr, da blüaht scho das Hoadach am Roan,
a lebfrischer Bua, der bleibt da nit dahoam,
nimmt's Büchserl auf d'Achsl, an Steckn in die hand,
steigt aufi auf die Gamsberg und umi nach der Wand.

